OTOBRE 2020, ANNO 1, NUMERO 6

€ 300 O STAFI

POLITICA

COLTUA

VARIETA

ASCINISTRAIN SCILENGIO
ARENONGIA A-A SPERANSA

COMME PREVISTO IN LIGURIA
O L’A VINTO O TOTI, ma I’¢ a livel-
lo generale che a scinistra, da-a
Liguria a lltalia, da 'Eurdpa a-o
mondo, a l’a perso a seu carrega
vitale, o seu ése elemento inno-
vato e progrescista, a seu vocacgion
maggioritdia. Anol’¢ unna scover-
ta, e a lettiatua in sce 'argomen-
to a 1’¢ sconfina, perdo gh’¢ unna
seria de elementi neuvi, emersci
con forsa inte st’'urtimo anno, che
portan a svolze certe riflescioin
che se sentan ancon troppo poco.

Segge a costion ambientale, tor-
na pe fortuna a-aribalta gracie a-o
movimento di Friday For Future
(veddi a pag. 3 l'articolo de Fran-
cesca Ghio) e a-e acioin de Extin-

“E democracie asci
demonstran de no ése oua
comme oua un terren fertile
pe un superamento in megio
de ['attuale scistema
economico. Questo, in boria
parte, pe caxon do retidse
d’'unna scinistra — inteisa
in senso largo, a-o dela di
partii politichi (...)"

ction Rebellion, segge a pandemia
inta quee semmo ancon appoxi,
mettan o0gni giorno in eviden-
sa comme 0 scistema economico
ch’o s’¢ aneeto formando inti urti-
mi duxento anni o no segge adatto
a fa fronte a-e exigense do nostro

secolo. Insemme a questo, mani-
festa a seu inadeguatessa anche i
scistemi politichi che ghe fan da
protettoi, e se in sci regimi totali-
tai, autoritai e illiberali, da-a Cina
a l'India, da-a Ruscia a-a Turchia
- ma a lista a I’¢ longa — gh’¢ p6co
da di e da aspétase, e democracie
asci demonstran de no ése oua
comme oua un terren fertile pe un
superamento in megio de 'attua-
le scistema economico. Questo,
in bona parte, pe caxon do retiase
d’'unna scinistra - inteisa in sen-
so largo, a-o dela di partii poli-
tichi — che a I'a abbandonou de
maniman e istanse economiche,
pe mantegni comme treeti diffe-
renciali e battagge civili, impor-
tanti de seguo, ma insufficienti.

O discorso economico da scini-
stra, pe poei mantegni unna seu
attualitee, o dev’ése misso delongo
a giorno, e quande no se fa succe-
de che a seuvigensa a s’ammerme,
caxonando anche a disperscioin
de conquiste precedenti (comme
cercan de spiega a pag. 3 Camil-
la Ponzano, Lorenzo Calza e Irene

Tamagnone, e a pag. 4 Amina
Gaia Abdelouahab, ognidun co-o
seu linguaggio). A vixon da dri-
ta, sorviatutto de quella - trion-
fante — che ciu che pe-o mercou
a 1’¢ pe-o business, a I'¢ ben ben
ciu facile da propone, a va ben
pe tutte e stagioin e a no doman-
da agiornamenti. A fa leva in sci
istinti, a no se pone l'obiettivo de
megioa a condicion umana, a re-
fua asci a complescitee da realtee,
negando a relacion tra l'attivitee
economica e i cangi climmatichi,
e disegualianse, eccetera, comme
se l’economia a fise unna dimen-
scion separa da-e atre, contesse
solo a producion e o consummo,
e o resto o no fise rilevante. Ma-
scherou in moddo ciu 60 meno
ipocrita, l'atteggiamento da drita
pe-o business o 1’¢ quello de chi

0 no veu seccatue, o veu fase i
affari seu sensa dovei pensa a-i
riflesci che an a-o dela de quelli
che o peu constata in sce de lé.

No peu donca che passa da sci-
nistra, se a gh’¢, a risposta a-e
grendi sfidde de sto secolo, e inte
sto senso no ghe porrieiva ése ciu
attualitee into pensa, into profes-
sase, into porta o propio contribu-
to a sta parte. Perché aloa pa che
a segge apreuvo a spari da-i oriz-
zonti, primma colturali che poli-
tichi, de societee contemporanie?

Sciben che o ' un discorso
longo, e che inti meixi chi végne
proviemo a affrontalo chi e da
atre parte, unna c0sa a se peu
di, o0ssee che a mancansa de ap-
plicacioin pratiche e reali de un
scistema differente e megio, o
feeto che no se posse vedde da ni-
sciuna parte unna societee ch’a
se reze e a fonciona ben segon-
do di atri princ¢ipi che no seggian
quelli do business, o fa sci che se
tégne l’alternativa pe imposcibi-
le. A mancansa asci do studdio,
inte universcitee e inti centri de
ricerca, de di modelli alternati-
vi de economia e organizzacion
sociale a rende ancon ciu diffici-
le 'emerge de iniciative inte sto
senso. In sce questo o l'aiva ra-
xon o Bernanrd Stiegler, che inti
urtimi tempi o ’'anava sostegnin-
do, co-o progetto Inernation, che
l’'ea interesse de Nacioin Unie fi-
nancia, con unna parte de seu ri-
sorse, o tentativo de inandia inte
de z6ne definie, limitee, un sciste-
ma economico differente. Propio
pe demonstra che o 1’¢ poscibi-
le, che o peu existe inta realtee.

Ma chi végne feua un atro tema,

A mancansa ascl
do studdio,
inte universcite e inti
centri de ricerca, de di
modelli alternativi de
economia e
organizzagcion sociale a
rende ancon ciu difficile
[’emerge de iniciative
inte sto senso”

che o ¢ ligou da vixin a quello de

primma, saiva a di o retardio di
scistemi politichi, e mascime da
forma do stato-nacion, into fron-
tezza in moddo virtuoso e necesci-
tee do secolo. Perché, pa evidente,
a no 1'¢ a forma do stato-nacion
quella ch’a rende ciu facile o
cammin pe-o cangio necessaio
do paradigma economico, bensci
quella de regioin, de die metropo-
litane, de bioregioin, di territdi,
rinforsae e dotee de potere politi-
co, comme base de unna neuva
construcion europea, magara ri-
streita a-i soli Stati donde a de-
mocracia liberale a reze ancon.

Da chi dovieiva riparti a scini-
stra, da-a comprenscion de co-
stioin terrritoiali ligee a-i scistemi
politichi e democratichi, perché 1’e
solo da un cangio de questi che se
peu repiggia o fi do seu discorso
economico, che o deve porta a-o
superamento — e no solo a allevia
i danni — do scistema economi-
co dominante. Sensa parte eco-
nomica a scinistra a renoncia a-a
vocacion maggioritdia. Ma se no
raxonemmo con libertae e con ur-
gensa, no allamentemmose p6i do
populismoedel’egemoniadadrita.

ANDREA ACQUARONE

DIAIO DE BORDO DE UNNA CANDIDA

Into neuvo Conseggio solo trase donne, c

comme prlmma.

Che senso a I’'a a partecipacion politica femminina?

O QUARANTANEUV’ANNI E DA VINTI TRAVAGGIO COMME INSE-
GNANTE int’'unna scheua pubrica do centro storico de Zena, 0 pu-
bricou un libbro de narrativa pe Giunti, do 2018, e da p6chi giorni I’e
sciortio “Ai figli ci sono cose da dire”, un albo inlustrou pe-a Mondado-
ri, che a arvi pubrichia asci un romanzo pe figgeu, in sci temi do raz-
zismo, de l'incluxon, da solidarietee. A-a fin do 2016 0 averto un blog
(sosdonne.com), che scin a ancheu o I’a avuo 4 milioin de vixitatoi. A
mee scritua a l’a avuo delongo unna foncion sociale, 6 sempre trattou

di temi ligee a-o femminin e 4 I'educacion. A tutti i moéddi, quande m’an
domandou de candidame pe-a Lista Sansa subito 6 dito de no, un pé
perché pensava de €se inadegua, e un pd perché o mee travaggio de
meistra o m’a delongo caratterizzou e definio comme persona; pensa
de renonciaghe o me paiva imposcibile. Ma scicomme son impulsciva,
de sta proposta n’6 parlou co-o mae compagno, che incangio o I'¢ un
ommo ciu riflescivo e paxe, e co-e persone ciu vixine. In scia fin, dop-
po tanto pensa, me son dita che poeivo prova a partecipa, cosci, co-e
liste queexi serree, 0 accettou sta sfidda perché o progetto proposto da
Ferruccio Sansa o l’ea in davei condivixibile.

In casa mee a politica a I'¢ delongo steeta a I'ordine do giorno, mae poae
o l'aiva a tessera do Partio Communista e o s’¢ sempre impegnou co-o
“Dopolavoro Ferroviario”, o m’a mostrou a combatte e disegualianse,
a pensa delongo a chi no aiva poscibilitee economiche e sociali. Mae
poe o I’¢ morto zoeno, un giorno de mazzo a 68 anni gh’¢ vegnuo un
corpo, € no son manco riescia a salualo; co-o saeximo do doppo creddo
che sto chi, inta mee cernia de partecipa a-e elecioin regionee, o ’agge
pesou ben ben. Inte sta campagna me son sentia in continuitee con 1€,
sciben che 1€ o no gh’ea ciu, comme se avesse portou avanti unna seu
ereditee e un impegno seu. O I'¢ steeto un meise de corse a ostacoli e

E nanotecnologie
Son unna revolucion
Ciu grande de atre.

I’ASIA CENTRALE:
UN REPORTAGE
Uzbekistan, Kyrgyzistan,

Kazakistan, Tajikistan,
Turkmenistan. E Samarcanda.

MEMOIA OPERAIA
DA-A VAL PONCEIVIA
O seu nomme o 1’

Giuseppe Ariotti, o I'a
80 anni e inte quell’epoca...

A BATTAGGIA
DO CLIMMA

I incendi, e borrasche,
a sessia, a distrucion
de accuggeite, e alluvioin...

0O MERCANTE D’ARTE
CHE MANCA A ZENA

Quande no se capisce
a parolla conlaboracion

Existe unna fotografia do 1970 circa ch’a mostra 'antiquéio zeneise
Severino Crosa into seu appartamento de Palacio Granello in cias-
sa Giustinien. Severino Crosa o 1’¢ steeto un grande mercante vegio
stile, bon a raccheugge di cappolavori artistichi into tempo into quee
a societee zeneise de prestigiose famigge aristocratiche a l’'anava za
declinando fatalmente. A parti, in realtee, da-a segonda meitee do XIX
secolo unna neuva borghexia imprenditoriale a s’anava affermando e
a regattava pe conquistase e gloie artistiche de quande Zena a l'ea in
davei unna Repubrica baxa da-a ricchessa e da-o potere.

LUIGI PESCE continua PAG.2

difficile, sorviatutto pe quante o 'a vedde co-e differense de genere.
Me son addeeta subito che e poxicioin a l'interno de liste ean spartie
in mainea netta: a-o vertice, quelli che deciddeivan e discuteivan de
acioin politiche, gh’ea delongo di 6mmi; a-e donne ghe restava di rolli
segondéi e de organizzacion, se capisce, a prescinde da-e competen-
se. Into vegio Conseggio Regiona gh’ea trae donne, in sce 31 conseggeé.
Pe questo 0 organizzou un incontro che o l’a visto unna larga par-
tecipacion femminina tra e candidee da coalicion, perché a-o dela de

Irene Tamagnone, “Ammiime”

scingole preferense, me paiva prioritdio che e donne fisan rappresen-
tee. Rappresenta e donne, pe mi, veu di rappresenta un pensceo di-
vergente, atro, rappresenta e minoranse asci, rappresenta chi no a de
voxe. E donne in Liguria son o 53%, esci che inti organi de potere son
pochiscime. Se voemmo cangia e cose, se voemmo che e acioin de cua
no seggian sempre appannaggio do femminin e no végnan consciderse

“QOuande o accettou a candidatua no aivo capio
che a corsa a saieiva Steeta in solitdia”

travaggio de badda, se voemmo diminui a desoccupacion femminina,
contrasta a violensa de genere, avei retribucioin e poscibilitee eque,
emmo da cerca de intra inti leughi de potere donde se legifera, donde
se decidde do nostro futuo.

Quande 0 accettou a candidatua no aivo capio che a corsa a saieiva
steeta in solitdia; pensava, comme succede a scheua, che o travaggio
in team, inte sto caxo co-i atri candidee de lista, o fise prioritdio rispeto
a-o resto. Pe mi se doveiva sponcia o Progetto e 'unico moddo pe falo o
I’ea de presentase unii. Incangio, i tempi streiti comme tutto da cam-
pagna e o feeto che se conoscescimo pdco, no an zugou a nostro favo.
No aivimo a-e spalle a struttua de un partio e no aivimo financiamen-
ti, donca, 0 feeto in davei fadiga a capi comme procede, in che moddo
aviee posciuo da o mee contributo. Gh’¢ steeto di momenti de grande
confuxon e momenti de sconforto; dapeu, pe fortuna, incontravo e
persone e tante me divan: “Questa volta, finalmente, so chi votare!”.
A vixinansa a I'¢ steeta a parte a ciu bella, a ciu vea e sincera de tut-
to sto percorso. No 6 mai avuo poia de perde, 6 sempre avuo poia de
no partecipa a-e occaxoin che a vitta a me regalla e, ancon ancheu,
pensandoghe, creddo d’avei feeto a cernia giusta. Sci, perché mi sta
sfidda 1’6 persa. O avuo 1.200 preferense, ma son finia segonda inta
mee lista, e 6 perso pe un pugno de voti; 149, pe-a precixon.

No so se deciddio de partecipa a unn’atra campagna elettorale, ma
m’e restou a coze de lotta pe-e cése giuste. E donne elezzue son steete
tree, doe a drita e unna a scinistra. Ecco, pe mi questo o I’¢ un grande
fallimento. Con tutto, no renoncio a l'idea de difende a “césa pubrica”
e de lotta pe-e disegualianse. No m’ascordo mai di urtimi, mai. Sta chi
a I'¢ l'ereditee ciu grande che 0 ricevuo da mee poae e no a veuggio

LIGURIA

TRA I'OMMO E A MACHINA

SE ZEUGA 0 NOSTRO FUTUO
MA PA CHE NO 0 SAVEMMO

E nanotecnologie son unna revolucion permamente,
e e applicacioin son mai tante che no se ghe pensa.
Ma pe-o sato tecnologico veo serve un sato colturale.

“ESE UMEN E MACHINE”, RA-
PRESENTA DA SEMPRE O FU-
TUO IMEDIOU DA CIVILT/ZE. An-
tonio Gramsci o 1’'a dedicou un
raxonamento importante de “No-
zioni enciclopediche” a-a “machi-
na” (Quaderno 8, XXVIII, § 90),
distinguendo tra e machine mo-
trici e quelle utenscili (Antonio
Gramsci, Quaderni del carcere,
a cura di V. Gerratana, Milano,
Einaudi, 2007). Son e machine
che amplian e capacitee de 'om-
mo de realizza e quelle che se so-
stituiscian a '0ommo. Gramsci o
’a invocou into seu raxonamento
0 passaggio tra antighitee € mo-
dernitee. Marx do resto o laiva
sottoliniou comme i cangi di ci-
cli produttivi ligee a-o progresso
tecnologico avessan un effetto in
scio “capitale”, in sce I'economia
da societee ch’a 1 avesse missi in
atto, in termini de ciclo produt-
tivo. Se capisce, ancheu, comme
I’adocion de neuve tecnologie a
no libere “capitale” ma a 6 vinco-
le, into senso ch’a ne transforma
a porcion variabile, liga a-o saldio
di lavoratoi, in capitale fisso deeto
da-o costo de machine, da-a seu
manutencion e da-o seu aggior-
namento.

Con sta premissa affrontemmo a
construcion che no poemmo sghi-
nda do neuvo scistema sociale,
a-a quee semmo apreuvo a asci-
ste con cerca de affronta l'impat-
to de neuve tecnologie in sce ’ése
uman e in sci6 scistema sociale
meeximo. In parallelo ghe va a re-
noela a percecion do rapporto tra
sciensa e tecnologia e a relacion
tra a qualitee da vitta e o tem-
po dedicou a-o travaggio storico
de nanotecnologie e do Covid-19
(A.Diaspro, “Il pane e le rose per
umani e umanoidi nel tempo del-
le nanotecnologie”, Critica Marxi-
sta, pp.45-48, marso-arvi 2019).
L’¢ passou ben ben de anni da-e
iconiche scene cinematografiche
de “Tempi moderni” de Charlie
Chaplin, ma a quelle pa che segge
tornou l'imaginéio collettivo.

A vertadea mutacion antropologi-
caal’ea steeta analizza da Gramsci
into seu reciammo a-o fordismo
(Quaderno 22) con l'estencion a-e
relacioin umane di metodi e di va-
loi da producion de massa, ch’a
vegniva proietta into memorabile
afresco chaplinian da cadena de
montaggio, istantania de quello
“maggior sforzo collettivo verifica-
tosi per creare, con rapidita inau-
dita e con una coscienza del fine
mai vista nella storia, un nuo-
vo tipo di lavoratore e di uomo”
(A.Gramsci, “Americanismo e for-
dismo”, Einaudi 1978).

Se ripercorrimmo i momenti inti
queae e tecnologie s’en espresse
con forsa revoluciondia trovem-
mo che pdco o I’¢ cangiou. Penszae
a-a machina tescile, a-o treno, a
l’automobile 6 asci a-o carcolatd
elettronico. Son restee tali e quali
comme quell’imagine che ei bel-
la cieea de quande se spandeiva
pe-e stradde o crio “figgeu! O l’e
arrivou o mollitta, che de votte o
l’aggiustava anche i peegua!”. Un
tia in sci6 quee tesce, colisse pe-i
vagoin, quattro reue e un volan-
te e velocitee de carcolo e tanta
memoia a-o stato solido, ninte de
ciu. Aloa a revolucion a s’¢ fer-
ma li. Ma e nanotecnologie, quel-
le de Richard Feynman, quelle

“L’e passou ben ben de anni
da-e iconiche scene
cinematografiche de

“Tempi moderni”
de Charlie Chaplin, ma a
quelle pad che segge tornou
['imagindio collettivo”.

contee 1 22 de dexembre do 1959
a-o Caltech, o tempio de tecno-
logie (R.P.Feynman, Il piacere di
scoprire, Milano, Adelphi, 2002),
son unna vivagna de cangiamen-
to continua. A matéia inanima e
quella vivente son feete de atomi,
regordava o Feynman.

E tecnologie diventan fito bio-na-
no-tecnologie, a regorda o viven-
te, bio, e quella scaa metrica ch’a
se colloca a-a dimenscion de un
cavello scciappou inte centomia
parte, o miliardeximo de metro.
A-a nano-scaa intravégne i “zeu-
ghi” che ne fan vive: DNA e pro-
teine che dinamicamente evolvan
e scangian informacioin in cello-
le, tesciui e organi. Organi, quelli
che int'unna societee ch’a l'inveg-
gisce foncionan no propio comme
vorriéscimo into nostro corpo. Te
€ 1i aloa e machine motrici e uten-
scili.

Poemmo acquista in farmacia
unna man artificiale da monta
sensa intervento chirurgico in
scid nostro avambrasso pe ac-
quista torna, gracie a di delicee e
discreti elettrodi che “sentan” o
nostro stimolo moscola, de abili-
tee manuali che pensavimo perse.
Tornemmo int'un momento a arvi
con gracia unna piccina arbanel-
la de marmellata, a zuga a carte
co-i amixi 0 a aciona un tornio.
Se o nostro movimento o l'e fa-
sou da unna tremmaxon fruto de

unna marottia neurodegenerati-

va, poemmo contrastalo con un
dispoxitivo elettronico e poem-
mo deuvia o pensceo pe realizza
unn’acion con un atro corpo, seg-
ge questo uman 0 umanoide.

Sci, poemmo fa leze a un “elmetto
elettrico” i nostri segnali cerebrali
che, opportunamente decodificee,
son in graddo de esprimme a no-
stra intencion de beive, de piggia
un libbro e de raccheugge un fio-
re. O maeximo segnale elettrico,
ricodificou, o saia attuou, realiz-
zou, da un atro ése uman 0 da un
robot. O robot o I’¢ ancheu intui-
tivo e o sa cheugge inte quelli mo-
vimenti impercettibili che manco
un zugou de poker o sa capi, a
nostra intencion de passa unna
bottiggia d’zegua - Coppi verso
Bartali ve dixe quarcésa? - di tia-
la 6 de ascondila. Emmo impreiso
da-o porpo e da-e seu brasse in-
telligenti, 60 da-a vigna comme me-
sciase magara pe razzonze unna
persona sotterra pe-o scrollo de
unna casa. Semmo into tempo
into quee e nostre molecole, RNA
e DNA, se transforman in senti-
nelle pe unna marottia e coran a
l’assosto instruindo atre molecole
e construindo de neuve proteine
pe tempo. Tanti meccanismi no
I’emmo capii, e 1 capiemo se sa-
viemo da valo e gambe a-a ricerca
scientifica de base, a sola bona a
produe un sato tecnologico neu-
vo, un sato colturale e de paradig-
ma, a-a velocitee di cangiamenti
climmatichi e ambientali che per-
mean e nostre vitte.

Do 1982 Neil Young o realizzava
un album, “Trans” (Geffen Re-
cords), che o I’aiva unna covertina
ch’a 'anticipava a machina ch’a
“guidda da sola”, e con “Tran-
sformer man” - da leze “transfor-
mato elettrico uman” - o stabiliva
o contatto cerebrale do pensceo
co-o figgio cerebroleso, constreito
in sce unna carega co-e reue ch’a
se mesciava con un telecomman-
do. Inte sto “tripudio” de tecnolo-
gia d’avanguardia a-o servicio de
I’6mmo Neil Young o no poeiva fa
a meno, pe tutti niatri, de deuvia i
scintetizzatoi, a drum machine e a
seu voxe filtra pe transforma quel-
lo che porriésci defini un androide
sensa anima int'un ése vivente, ta
pe-a seu capacite de esprimme
amo infinio verso o proscimo inte
quelli versci che seunnan cosci:
“tutte e mattin quande t’ammio
inti euggi, me sento elettrificou da
ti, oh yeah”.

ALBERTO DIASPRO
nanofixico

UAsmia Internacioné

eporlage da I’Asia
Centrale, paixi da
tegni sott’enggio

Uzbekistan, Kyrgyzistan,
Kazakistan, Tajikistan,
Turkmenistan. E Samarcanda,
a capitale de un passou
ch’ 0 no tornia citw.

NOMMI COMPRICAE PE NIATRI:
UZBEKISTAN, Kyrgyzistan, Ka-
zakistan, Tajikistan, Turkmeni-
stan; paise di uzbechi, kirghixi,
eccetera. E repubriche socialiste
sovietiche cresee da Stalin tra i
anni Vinti e Trenta do secolo pas-
sou, in scia base de etnie de ’Asia
Centrale. Accomunee da-i dialetti
turchi (a region a 1’¢ o Turkestan),
e da-a religion mussulmana. I ci-
neixi aivan provou a conquista-
la, quella region, ma s’ea fermee
int'un posto ciammou Talas, into
VIII secolo. Cinque giorni de mas-
sacri, in scia fin vince i arabi con-
tra 1 cineixi. A niatri a pa unna
cOsa mai existia.

Se o quinto giorno avesse vinto i
cineixi tutto saieiva steeto diver-
so. Incangio 1’Asia centrale a l'¢
resta mussulmana, e ancon a 0
1’¢, con de belliscime cittee, e mo-
schee e e madrasse, e scheue co-
raniche. Unna de ste cittee a 1'¢
Bukhara. Donde a scheua cora-
nica Mir Arab, doppo a revolucion
bolscevica, a I’a riaverto do 1945.
Ei capio ben. Into doppogueera, in
Union Sovietica, gh’ea de scheue

donde se studdiava o Coran e se
insegnava che Allah o I'¢ grande.
Dapeu o bagno turco. I turisti
van inte spa di alberghi, finto-tra-
dicionee e fighetti, ma i bagni tur-
chi véi son delongo de meno e fito
no ghe ne saia ciu. Stancie larghe,
scue e scilenciose, conchette d’ee-
gua cada, vap0, massaggio; ghe
n’eé un pdco distante, pe-e donne;
da feue se sente 1'6d6, do bagno
turco e de donne.

A Bukhara, comme in atre cit-
tee, gh’® unna cittadella fortifi-
ca e unna ciassa ch’a se ciam-
ma “registan”: ciassa de ena.
L’eena a sciorbiva ben o sangue
de persone squartee, decapitae 0
impalee. A cittadella a 1'¢ steeta
destruta in parte da I’esercito bol-
scevico. Do 1920, doppo a cheita
do Zar, Bukhara a s’ea assunna
de sottrase a-a dominacion ru-
scia. O raxonamento o l’ea: i za-
risti ean colonialisti, o compagno
Lenin no. A no 1’¢ anseta cosci.
Lenin o creddeiva mai tanto inte
I’autodeterminacion che o manda
a Bukhara un militare nasciuo
in Kyrgyzistan: Frunze. Co-1 seu
sbiri, Frunze o fa séta e barricee
di autonomisti e o 'appende un
bello p6 de gente. E addio libertee.
Quarche anno apreuvo, Frunze o
comensa a diventd popolare. O
Politburo o conseggia unn’ope-
racion pe un problema de salu-
te, e inte quell’operacion Frunze
o meue. Péco tempo doppo meue
asci i meghi che s’ea occupee do
caxo e un scritdé ch’o l'aiva scrito
in sce sta st6ia. Stalin, doppo avei
eliminou Frunze, 6 fa diventa un
erde. E o gh’intitola a capitale do

Kyrgyzistan, donde gh’ea a seu
casa natale, transforma int'un
museo. Ancheu a capitale do Kyr-
gyzistan o I'a repiggiou o nomme
originale: Bishkek. A Bishkek,
davanti a-o Parlamento, gh’¢ un
Lenin in posa, co-o brasso tei-
so, comme a di “te 6 li o comitato
d’affari da borghexia”. Nisciuna
targa 0 indicacion. Se sa chi o I,
no se dixe.

O paradosso o ' sto chi: 1'Uz-
bekistan, che a differensa do Kyr-
gyzistan o ’a rimosso 0gni segno
do passou sovietico, o n’a pero
conservou a struttua politica,
policiesca. A l’arrivo, in ariopor-
to, se passa sette controlli. E poi
gh’¢ Samarcanda. A Via da Seea,
apreuvo a-e scoverte geografiche,
a l’a perso a seu importansa, € a
cittee a comensa a prefonda inta
pua de l'obliansa. Into no ése ciu
quello che foscia a no l'ea mai
steeta. Tempo de impara a vive, e
I’¢ za tardi. Cosci pe Samarcanda.
Tutto passa. Levou a scheua co-
ranica de Bukhara, bona a atra-
versa indenne quelli settant’anni
de communismo inti quee, int'un
paise comme 1'Union Sovietica,
s’e continuou a studdia o Coran.
O Coran e o Capitale.

MAURIZIO PUPPO

* & *

Vasmia a I°’é o metodo de
pPiggiad a poxicion in méa pe
mezo de I'osservacion do trei
ponti corsipicui che se veddan
ammiando a corsta.

* K *

LENA, L'ARTE
E 0 MERCOU

(continua da pag.1)

E collecioin di Luxoro, di Bertol-
lo e dapeu de Angelo Costa (prim-
mo Prescidente de Confindustria)
testimonian propio sto passaggio
sociale. E a sta domanda rispon-
deiva con forsa crescente l'affer-
macion de de figue de antiquai
che son steeti, a tutti i effetti, tra i
megio do mondo.

Luigi Wannenes o peu foscia ése
consciderou o pionié de sta neuva
figua de profescionista in senso
moderno. Do 1855 o converte a
bittega de tappessé in Ciassa da
Stampa int’'un “Deposito di oggetti
d’antichita e belle arti” e o diventa
fito un di ciu attivi e ricchi mer-
canti d’arte in cittee, rendendose
protagonista asci da vendia de un
presunto Raffaello a Raffaele De
Ferree — vicenda assee cieettezza,
unna votta che o compratd o s’e
reiso conto de l'effettiva modesta
qualitee do dipinto.

Into tempo se van a crea de in-
treghe generacioin de antiquéi e
mercanti: Giuseppe Levi, 1 Mon-
tarsolo, i Villa (che do dexembre
1923 mettan in vendia tutta a seu
collecion), e dapeu - scuggiando
de maniman inti anni — Piero Pa-
gano, Lazzaro Vivioli e Mario Pan-
zano. Inte seu man 1'¢ passou di
cappolavori avvardee ancheu inti
musei i ciu prestigioxi do mondo,
€ a seu attivitee a I’a permisso che
se ritrovesse de euvie disperse inti
secoli, contribuindo in moddo at-
tivo a-i studdi da stéia de l'arte.

O progrescivo declin da bor-
ghexia zeneise o 1’a pe forsa de
cOse coinvolto anche i antiquéi.
E, sciben che o posso zeneise o
segge ancon florido e frequen-
tatiscimo da-i grendi mercanti
internacionee, chi in cittee gia-
mina a affermase unna figua de
profescionista in senso moder-
no, saiva a di bon a osserva a se-
rietee di erti standard qualitativi
internacionae. Son pero presenti

—

tree grendi case d’asta, tra e me-
gioi dTtalia, che se ostinan a fase
concorrensa tra de 16 sensa capi
che da unna seu conlaboracion
porrieiva nasce a ciu grande real-
tee italiana. E proverbiali propen-
scioin a-a rattella e a I'individua-
lismo, inte sto caxo asci, traccian
i contorni de unna cittee sempre
ciu vota a un insanabile destin de
piccina provinsa.

Inte sto contesto lacunoso e
inorbio da de rivalitee piccinisci-
me, a s’arreixa e a cresce a cian-
ta gramma di presunti “connois-
seur” che, con un euggio a l'arte e
l’'atro a-o pan, inquifnian o campo

con mostre e pubricacioin de qua-
litee discutibile. Pe no parla de seu
tendenciose attribucioin a-i gren-
di meistri zeneixi de di dipinti or-
dendi da banchetto che finiscian
in sci6 mercou pe scontrase co-a
realtee di feeti, restando invendui
0 aggiudiceae a un importo ridicolo.
Sto chi asci, sciben che meno
vixibile rispeto a-a speculacion
edilicia, o I’¢ a tutti i effetti unna
distrucion do nostro territdio, che
a no rende giusticia a-a nostra
magnifica stéia de l'arte.

LUIGI PESCE

A BATTAGGIA A CONTINUA

Inte 'assensa de risposte politiche a 'lemergensa
ambientale, a mobilitagion do “Friday For Future”
a continua. Pe fa Capl lordlne de propietze.

O 2020 O E STATO L’ANNO
DE LEMERGENSA SANITAIA
MONDIALE caxona da-o virus
Covid-19, e a pandemia a n’a
mostrou a fragilitee e I'inadegua-
tessa de sto scistema sociale; ba-
sou in sce lingiusticia, in scio
sfruttamento de risorse naturali
e umane. Ma a meexima pande-
mia a n’a anche dimostrou che,
reconosciua 'attuale emergensa e
confirma l'urgensa de agi pe con-
trastala, emmo avuo e capacitee
de cordinase, de travaggia insem-
me pe-o ben de 'umanitee.

Ma unn’atra crixi assee ciu pro-
fonda a I'¢ apreuvo a invade e
nostre vitte da di dexenni in sa,
quella climmatica; crixi che, a-o
contréio do Covid-19, a no I’¢ mai
steeta conscidera e affronta co-a
giusta consapevolessa e co-o co-
raggio necessdio, con tutto che e
solucioin existan za da do bello.
Perché? Perché no gh’¢ a voentee
politica e economica pe falo. Per-
ché ancon gh’¢ chi mette in discu-
scion a sciensa e e catastrofe che
delongo de ciu destruan o nostro
ecoscistema.

A parla son i milioin de zoeni do

mondo che ammian a-o futuo con
poia. Poia de fini e risorse, poia
da morte genera sempre ciu da-e
gueere pe famme, sse e migracio-
in de massa, poia de marottie che
inquinan i nostri corpi e avve-
lenan e nostre mente, poia de no
poeise manco permette de avei-
ghe di figgi. Tutte poie che i gren-
di no preuvan, perché liatri avian
ancon o lusso de poei moi de ve-
gidia, e son quelli meeximi gren-
di che purtroppo piggian ancon
e decixoin no a l'ertixe pe gesti o
cangio climmatico, e conseguense
do quee pesian in scia nostra vit-
ta, no in scia seu.

Ve a chi a differensa tra Covid-19
e emergensa climmatica: o prim-
mo o caxona a morte de tutti, a
segonda solo di urtimi e de chi vé-
gne doppo. Deducion? No I'¢ p6i
coscl urgente agi...

Da-o 2018 gracie a Greta e a-o
travaggio de tutto o movimento
di Friday For Future, a costion
ambientale a 1’¢ steeta riporta a-o
centro de un deba che l'opinion
pubrica a l’'aiva ignorou troppo de
soventi, pe corpa di media distreeti
e de unna classe politica ignoran-

te e egoista, tanto che i mercoei
gh’anava ben cosci. Ma no se po-
emmo tegni pe satisfeeti perché
inte sti doi anni de attivismo sem-
mo consapevoli che a quantite
de attencion gudgna a contégne
troppa poca qualitee. Perché se
sentimmo da delongo unna pat-
ta in scia spalla, tanto che o faso
fattoriso de chi o ne governa o ne
fa capi che ninte de concreto saia
feeto, in realtee. Perché se ren-
demmo conto de quante tutta sta
scituacion a segge estremamente
ridicola: i zoeni sdtan a scheua pe
da unna lecion a-i grendi.
Semmo stuffe e stuffi de ripetilo.
I incendi, e borrasche, a sessia, a
distrucion de accuggeite, e allu-
vioin e e migracioin climmatiche
no son a basta pe convince che
a scituacion a 1’6 drammatica e
despia. Intanto e emiscioin con-
tinuan a cresce, allontanandone
sempre cill da-o percorso seguo
pe sta sotta a 1,5° C de surrisca-
damento avanti do 2030.

E oua cose faiemo, se arrendie-
mo? Mai. A costo da nostra vit-
ta, che stemmo za mettendo a ri-
schio aspétando de promisse che
savemmo no vegnian mai man-
tegnue. No satemmo a scheua
perché no n’¢ cao studdia, anci,
vorriéscimo poeilo fa in tranquil-
litee; sdtemmo a scheua perché
se a crixi climmatica a no vegnia
gestia comme unn’emergensa,
semplicemente no aviemo un fu-
tuo into quee vive e diventa quel-
lo pe-o quee studdiemmo. E se o
cangio o no végne da l’erto 0 da-a
generacion che a laviee dovuo
lasciane un mondo bello, 6 a-o
manco vivibile, aloa saiemo niatri
quello cangio: niatri zoeni unii do
mondo pe un futuo e unna giu-
sticia climmatica, ve mostriemo a
vive.

FRANCESCA GHIO
Friday For Future

RITORNO A-E FABRICHE

Into racconto do Giuseppe Ariotti, ex-operaio
Italsider, un universo de valoi e de esperiense
diventae invixibili. Comme a scinistra de ancheu.

Semmo a-o DLF da Val Ponceivia
deré a presenta O Staft, se par-
lava de l’articolo in sci6 Gasome-
tro (O Staft, numero 5, settembre
2020, pag. 3) e doppo 10 menuti
un scignoro ancian o trona da-o
pubrico: “Il Gasometro € una ru-
menta, bisogna abbatterlo”.

O seu nomme o I’¢ Giuseppe Ariot-
ti, o I'a 80 anni e inte quell’epoca
industriale donde Zena a l'ea a
“Grande” (1880-1980) o gh’ea im-
merso. “Ma lei lo sa che mestiere
facevo i0? lo ho la terza media e
facevo 'operaio ‘a caldo’ in Italsi-
der. Ero un fornellista”. Se fem-
mo rebella drento a-o racconto. O
Ariotti o no l'aveiva coee de stud-
dia: a 14 anni o fava o boccia inta
fabrica de mobili de Via Fillak e
o guignava 70.000 lie. O poa o

I’ea operdio in Italsider, ma o l’ar-
riondava faxendo o careghé. Do
1970 o poe o ghe lascia o posto,
e o Ariotti o l'intra a-o reparto di
atoforni con un primmo saldio de
100.000. O stava in Ponceivia e
no solo i zeneixi, ma asci e gente
do Piemonte e da tutta a Liguria
vegnivan a loua e a sta inte quella
valle, perché gh’ea o travaggio. I
atoforni, inta vegia producion de
quelli anni, ean i Siemens-Martin,
e solo into seu reparto trovava oc-
cupacion 4 squaddre da 60 ommi,

che gestivan e operacioin de ripri-
stino di refrattdi e de 'amianto
che rivestivan tutto, da-i atoforni
a-e sivee, a-i cari ghisa, saiva a di
a-i “sciluri” drento a-i quee a ghi-
sa a 1.300 graddi a coava pe ése
transporta feua da l'acciaieria in
scid bindio “sommergibile”, ch’o
corriva longo o letto do Pongeivia,
rasentando e case di ferrovieri de
Via Porro. I atoforni Martin ghe
metteivan 4 oe a fa unna coa da
150 tonnei; quande 1 an cangiee
con quelli americhen s’¢ passou a
180 tonnei inte 45 menuti. I forni
americhen ean comme de grendi
betonee e a squaddra do Ariotti
ogni tanto a doveiva ana sotta a
strenze i bolloin di seu fondo, e
poeiva capita che un “tettin d’asa”
ch’o se formava in scé ciarnee di

forni che giavan o se stacchesse,
e solo pe un destin stranio o no
l’anesse a sciacca a squaddra de
Ariotti. “A-o baccan gh’¢ vegnuo
da pati perché niatri doveivimo
ése li sotta. Gh’ea steeto un retar-
dio e quello retardio o m’a sarvou
a vitta, a mi e a atri 30 ommi. O
‘tettin’ d’asa” o I'¢ vegnuo zu don-
de niatri doveivimo ése. Ste cOse
succedeivan!”.

O Ariotti o ’'anava a ripara i forni
e e sivee, perché capitava che s’ar-
vissan di squarsci: a ghisa a coa-

va pe teera e i ommi, protetti da
un longo cappotto in lana drua de
15 cm, co-i elmetti in plastica che
se ghe deslenguavan in scia testa,
i seuccai in legno che piggiavan
feugo, intravan in acion a un a
un, pe no ciu de 3 menuti per-
ché l'ea imposcibile rexiste de ciu
a quelle temperatue: tiavan via a
lava e favan a “pessa” a-o pertuso
con di moin refrattdi e seu (strati)
de amianto che taggiavan a man.
O Ariotti o deuviava a maschera,
“io mi proteggevo”, ma in genea
no se saveiva ben che conseguen-
se in scia salute gh’aviee avuo
quello respia pua d’amianto ¢ de
crommo esavalente. “O l'arrivava
a sacchi, da-a Stoppani, niatri 06
ciammavimo Kr. [ operai arvivan i
sacchi de Kr pe caccialo inte I'im-

pasto. L'importante ’ea no cazze
drento a l’atoforno, eimo formee
pe quello”. A-o Ariotti 1Ttalsider
a gh’a feeto piggia a tersa media,
pe diventa capposquaddra. Po6i
Riva, o “privou”, o ghe dava fina
i premmi de producion in busta
se e coz anavan a bon fin e no
se straggiava o materiale. 1 fig-
gi do Ariotti travaggian: un o fa
loperdio int'unna ditta, l'atro o
I’é avvocato a Zena. Ma tanti fig-
gi di operai da generacion vegnua
apreuvo a quella do Ariotti pe tra-
vaggia an dovuo ana via. Quello
gasometro, do quae se parlava in
scio Stafi, o no rappresenta ninte

“No se saveiva ben che
conseguense in scid salute
gh’avice avuo quello respia

pua d’amianto”.

pe lé e pe tanti da seu generacion,;
tanti de quelli che travaggiavan
a 1.300 graddi co-i mori coverti
de caize. O sagrificio lavorativo
da generacion do Ariotti o no l'a
garantio un megio futuo diffuso,
unn’asceisa sociale pe-i figgi, a-i
quee i operdi co-i seu saldi poei-
van da a poscibilitee de studdia a
I'universcitee. Ven da pensa che o
gasometro e e aie industriali di-
smisse seggian pe liatri comme o
scimbolo d'un tradimento. No s’¢
ancon averto unna neuva era de
travaggio e a cittee a s’¢ spopola.
L’¢ restou di giganti abbandonze
de quell’epoca, ma de quell’ener-
gia produttiva “non esiste piu
nulla”, comme o l'a ripetuo di-
verse votte o Ariotti. Perché no
se tratta solo do gasometro, ma
de unna narracion ch’a no segge
solo materiale, ma asci inmate-
riale, pe arvi di scendi neuvi de
re-uso museale, re-uso produtti-
vo 0 demolicion. O deba o no peu
ése solo pe-i “addetti ai lavori”,
urbanisti 6 amministratoi. Emmo
da sta a senti, e da medita.

CAMILLA PONZANO

AVVARDA E TRASMETTE a
memobia materiale e inmateriale
de unn’epoca 6 de unna societee
o I’¢ un processo complesso e de-
licou, che o peu passa asci a tra-
verso o potere mediatdo de Arte.
Into Parco de Villa Croce cam-
pezza oua unna grossa insegna
inlumina a-o neon, vixibile da-a
stradda, ch’a recita “¢ un momen-
taccio”. Innegabile, pe-a seu attu-
alitee 0 sa reciamma ’attencion,;
ma quee atra stdia a pretende de
conta? Pe risponde beseugna fa
un passo in deré.

L’¢ o 1853 quande a San Pé
d’AEna nasce limportante com-
plesso industriale diretto da Gio-
vanni Ansaldo. A stéia da so-
cietee produttiva a se liga a quella
de tutta unna cittee, ma asci a
l’esperiensa di seu operdi, intree
in contatto, no sensa rischi, con
strumenti, materiali, savei prati-
chi, competense tecniche e me-
todi de organizzacion do travag-
gio tanto innovativi da rendila

unica into panoramma italian.
Primmaio, comme pe 0gni azien-
da, a 1’6 a cua de l'imagine cor-
dina, mua co-o passa di dexenni;
a sto propoxito végne coinvolto
into tempo diversci tra i ciu im-
portanti studdi grafichi. Do 1977,
a-o passo co-i tempi, o marchio
de I'’Ansaldo o végne ridisegnou
con liconico carattere Helvetica
maiuscolo, do 1984 intervégne a
prestigiosa Sottsass Associati che
a cerne unna semplice ma effica-
ce transformacion, mentegnindo
o logotipo existente, serrandolo
int'unna cornixe rettangolare.

Un di casamenti-scimbolo de
I’Ansaldo o l’ea, scin a che no I'é
gueei, I'enorme palacio ex-NIRA
in via dei Pescatori, abbandonou
de feeto da-i primmi anni 2000, e
ceduo da-o Commune a 1’Autori-
tee Portuale pe 4,8 milioin in sce
un valo stimmou in pringippio pe
18 milioin. Doppo avei rischiou
de diventa un albergo con centro
comerciale annesso, o grattacé a
11 cian, affacciou in sci6 ma, o 1’e
steeto abbattuo pe lascia spacio
a-o progetto Blue Print proposto
da Renzo Piano e sostegnuo da
I’Autoritee Portuale e Region Li-
guria pe riqualifica 'dia fieristica.
A-a demolicion, tocco pe tocco, de
I’'ex-NIRA, I'¢ sopravisciuo a Mia-

Fan succede de
tutto feua,
perché

ciul ninte
drento.

succede

gia Marina (a faccia scultorea fir-
ma da l'architetto Pietro Cascella
e vincola da-a Soprintendenza)
e linsegna 8*3,8 co-a scrita AN-
SALDO ch’a spiccava in scio teito
de l’edificio. A distrucion do ca-
samento a-o quee a l’ea associa a
I’'a posto fin da subito un proble-
ma storico-colturale; 'oggetto, in
ciu de ése introu inte I'imaginéio
collettivo da cittee, o rimanda-
va a l'operou de Ettore Sottsass.
Unn’insegna ch’a no se limitava,
donca, a l'indicacion da propietee
do spacio ma che a rappresenta-
va ascl unn’importante momento
inta stéia do design italian; sarva
da-o Commune de Zena e da I’As-
sociazione Amixi per U’Arte Con-
temporanea, a 1’¢ steeta ricolloca
into parco de Villa Croce con l'in-
tencion de permette a tutti a seu
fruicion, inte I'ambito de “Fonda-
menta 17, primma tappa de un
progetto de arte pubrica a longo
termine pe-a rigeneracion urbana
da cittee, a traverso o repiggio e
a ricollocacion de atre “fonda-
menta”. Inte sto caxo a cernia do
spacio a no 1’¢ abrettio: Villa Cro-
ce a 1'¢ a sede do Museo di Arte
Contemporanea e l'insegna a se
erze, in linia d’aia, in scé cenie
do casamento ormai demolio. A-o
cuatdo Luca Cerizza ¢ steeto af-
fidou o compito de organizza un
bando pe artisti, ciammee a pen-
sa torna l'insegna (0 megio, a seu
cornixe) in ciave contemporania.
Se capisce, s’¢ conservou de co-
sci, anche se parcialmente, un
tocco de coltua materiale; cose
n’eé steeto perd de quella inmate-
riale? Difficilmente se pensido a
I’Ansaldo e a-a seu stéia ammina-
do e schillenti installacion de Lia
Cecchin, a vincitoa do bando. Do
resto, de 'insegna orginale, 1’¢ re-
stou solo che a cornixe, impia de
neuvi scignificati e de neuvi pa-
radigmi estetichi. Cdse resta da
grande industria, di seu operai,
de unna fase storica, de linter-
vento de Sottsass? Concettual-
mente, 'operacion meexima a pa
denoncia a perdia e o vuase da
memoia, o renonciaghe; a vittdia
de l'oggetto-feticcio, do contegnito
in sci6 contegnuo. Esci ben che
unna Zena do racconto e da nar-
racion a l’existe, a peu existe, a
I’¢ ancon viva. Perché no parti da
quella?

AMINA GAIA ABDELOUAHAB
storica de l'arte, cuatoa

DESTEISE

1. Ma un pd mesciou, remescio. 10. O sparte o
grosso da-o piccin. 14. L’acion de mette 1’60. 15. O
scindacato liberale. 17. Millimetro. 18. O comensa
o primmo e zenna. 19. Codice ISO de Bermuda. 20.
Esercita attracion. 21. Basta. 23. Rassa de can ch’a
piaxe a-i borgheixi. 25. O ¢entigrammo. 26. A sta
intorno a-a teera. 30. Into spelling, a se ciamma ho-
tel. 31. Bandee, insegne, gonfaloin. 32. Savona. 34.
A da o savo a-i pittanse. 35. Gabriel, ballerin. 36.
Aggiuttou, protetto. 41. A fin do Louvre. 42. L€, into
passou. 43. Emigrou che o no ’a perso a nacionalitee

origindia. 44. Gruppo etnico do Laos. 45. Telefono.
47. L’atto de adora. 49. Scappan inta savana. 52. A
targa de Zena. 53. Segondo, inti numeri romani. 55.

Inte a. 56. Opera, euvia. 57. Agencia de Intrz.

DRITE

1. Ommo co-a barba. 2. A grasciua pe eccellensa.
3. A ciu famosa canson de Chrizay. 4. Eur6pa de
Nacioin. 5. Parco co-e bestie in gaggia. 6. Targa de
Zante. 7. Nomme attuale de Bombay. 8. Ministero
do quee a I’¢ ministra Lucia Azzolina. 9. Un cine do
Bunuel. 10. O Bubka o 'ea campion de quello con
l’asta. 11. O contrdio de sciorti. 12. Brutte figue,
insuccesci. 13. De quelli 3, n’¢ pin i pesci.

19. Cantastodie. 20. Amministratd delegou. 22. Au-
gusto, imperaté roman. 23. Se ghe zeuga a golf deré
a Cogoeuo. 24. A targa de Aosta. 27. Linguetta pe
facilita ’'avertua. 28. Famosa ditta de spedicion. 29.
Simone, responsabile da sconfitta do centroscini-
stra. 32. Restan in fondo. 33. O contriio de perde.
36. Errd. 37. O baronetto. 38. Socialisti democrati-
ci italiani. 39. Me, hashtag feminista. 40. Modalitee
aceiso. 43. Voei ma. 46. Esercito Italian. 47. Famo-
se son steete e Cross. 48. A casa di 6xelli. 50. Neuvo
Testamento. 51. Opera Pia. 54. Drento.

A SOLUCION DO NUMERO PASSOU

“O Stafi” o I’ea un di giornali zeneixi ch’o
sciortiva into XIX secolo, tra i ciu
progrescisti, attento a-i temi sociali, laico.
Ancheu onasce torna comme rivista
menscile, in continuitee con unna tradicion
ch’a l’attraversa i secoli.

ABBONITE!

Pe abbonase a “O Stafi”, e riceive e
sciortie di 12 meixi succescivi beseugna
manda unna mail a:

giornalestafi@gmail.com

indicando: nomme, cognomme, indirisso
completo do posto donde se veu rigeive a
rivista, comprovante do pagamento feeto de
30¢€.

O pagamento o se peu fa a I’'IBAN:

IT68M0333201400000000962213

intestou a Riprendiamoci Genova,
indicando inte l'oggetto: abbonamento de
“nomme e cognomme”. Atrimenti, se peu
ana in scio scito internet:

www.stafi.altervista.org/abbonamenti
e segul e instrucioin pe abbonase.

Questa rivista a I’¢ steeta stampa into
rispetto de 'ambiente da-a Grafica KC.

A ceigaa I'¢ steeta feeta & man da-i detegnui
da prexon de Pontedeximo.

“O Stafi” a I’¢ unna testa registra a-o
Tribunale de Zena o 16/01/2020

co-o numero 31/2020, R.G. n. 329/2020,
R. Stampa n. 2/2020.

Direttoa azzonta: Camilla Ponzano

Edit6: Ass. Riprendiamoci Genova

Mandou in stampa a-i 15 de 6tobre do 2020
a-e oe 17.00 in 1.500 copie.

WALTER E LE EAN STAZTI ZOENI
INTO TEMPO, ANCHEU ASCOR-
DOU, vegnuo apreuvo a l'urtimo
cangio de secolo, quande tante
gente s’inluddeivan che o neuvo
secolo asci o fise zoeno.

Quello tosto interrou o no s’ea di-
stinto gueei gueei inta seu segon-
da meitee. O l'ea steeto efficiente
into sviluppo tecnico e inta ricer-
ca scientifica, ma feua da quelle
bordonnee da seu energia o lea
mutto e middin comme unna pa-
ludde. O l'aiva dipinto comme i
clascichi, poetou comme Goethe e
Schiller e construio e seu case in
stile gotico e rinascimenta. E exi-
gense ideali presiedeivan a tutte
e manifestacioin da vitta, comme
un corpo de policia. Ma pe caxon
de l'occulta lezze ch’a no consen-
te a 'ommo l'imitacion sensa con-
zonzila con l’esageracion, tutto o
l’ea improntou a un conformismo
artistico da-o quee i archetipi am-
miree ean belli lonten, e do queae
se peu ancon in giorna vedde ben
1 segni inte stradde e inti musei;
e che sto chi o se ghe connette 0
no, e donne de quello tempo, tan-
to pue quanto ritrose, doveivan
porta di réboin che da-e oege ghe
chinavan zu scin a teera, ma exibi
un sen inscio € un pané esube-
rante. (...).

E I'¢ tutte e votte comme un mia-
coo, quande a di anni de cosci

ciatto e lento avvilimento intravé-
gne unna piccina monta spiritua-
le, comme I’¢ successo aloa. Da-a
mentalitee, liscia comme un euio,
di urtimi doi dexenni do secolo

dixineuven l'ea insorto tutt’as-
semme in tutt’Eurépa unna freve
vivificante. Nisciun o saveiva ben
cOse fise apreuvo a nasce; nisciun
o l'aviee posciuo di se saieiva stee-
to unna neuva arte, un O0mmo
neuvo, unna neuva morale 0

magara un neuvo ordinamento
da societee. Donca ognidun ne
diva quello ch’o voeiva. Ma daper-
tutto se levava di ommi a combat-
te contra o passou (...

). Se am-

mava 0 superommo, se ammava
o sottadmmo; se adoava o sO e a
salute, e se adoava a fragilitee de
figgeue marotte de consuncion,;
se professava o culto de l'erde e
o culto socialista de 'ummani-

tee; s’ea creddenti e scettichi,

naturalisti e raffinee, gaggiardi e
morboxi, se seugnava antighe al-
lee de castelli, parchi autunnali,
peschee de veddro, gemme precio-
se, hascish, marottia, demoni,
ma asci praterie,
orizzonti  sconfinee,
fuxine e laminatoi,
lottatoi patanui, rivol-
te de operdi scciavi,
primmi progenitoi de
I’0mmo, distrucion da
societee. Se capisce,
ean contraddicioin e
crii de gueera assae
antitetichi, ma aivan
un respio commun;
chi o l'avesse vosciuo
scompone e analizza
quello periodo o l'aviee
trovou un nonsenso,
quarcésa comme un
cercio quaddrou feeto
de feero ligneo, ma
in realtee tutto s’ea
amargamou € o l’ai-
va un senso abbarlu-
gante. (...).

Se no se veu, no oc-
core donca soprava-
lua quello lontan “movimento”.
Sto chi o s’ svolto do resto solo
into seu sotti e incostante di in-
tellettuali, che da-e persone — an-
cheu, gracie a-o Segnd, torna a
galla — munie d'un indistruttibi-
le concetto da vitta, o végne con-

cordemente desprexou; € 0 no
I3 influio in scid massa. A tutti i
moddi, sciben che o no l'ea stee-
to un avvegnimento storico, o l'ea
a conti feeti un avvegnimento, e i
doi amixi Walter e Ulrich da zoeni
n’aivan visto ancon a coa. {...).

Cose, donca, o I’ea anaeto storto?
(...). No se poeiva assolutamente
indica quarche scingolo caxo che
o no fise steeto poscibile anche
primma, ma tutti i rapporti s’ean
un pittin mesciee. Idee che ean
parsciue de scarsa validitee pig-
giavan conscistensa. Persone de
quee avanti se tegniva poco con-
to, oua conosceivan a gloria. E
asperitee se levigavan, e divergen-
se convergeivan torna, i indipen-
denti pattezzavan co-o succes-
so, o gusto za formou o tornava
incerto. (...). No se peu da a cor-
pa a nisciun. No se peu manco
di cose segge steeto. L’inzegno e
a bona voentee no mancan de se-
guo, e manco e persone de carat-
tere. Manca solo tutto e ninte; se
diee che o sangue o segge muou,
0 ’dia; unna marottia misteiosa a
I’a distruto a piccina genialitee de
I'inicio, ma tutto o luxe de novitee
e in scia fin no se sa ciu se o mon-
do o I'¢ in davei pezoou 0 se niatri
solo semmo inveggii. Aloa I'¢ co-
mensou in davei unna neuva era.

